4

«Татарстан Республикасы территориясендә автомобиль юллары 
һәм юл эшчәнлеге турында» Татарстан Республикасы Законының                                       11 һәм 13 статьяларына һәм «Татарстан Республикасында юл хәрәкәтен оештыру өлкәсендә аерым мәсьәләләрне җайга салу турында» 
Татарстан Республикасы Законына үзгәрешләр кертү хакында
Татарстан Республикасы 

Дәүләт Советы тарафыннан

2024 елның 9 октябрендә

кабул ителде

1 статья

«Татарстан Республикасы территориясендә автомобиль юллары һәм юл эшчәнлеге турында» 2009 елның 3 августындагы 43-ТРЗ номерлы Татарстан Республикасы Законына (Татарстан Дәүләт Советы Җыелма басмасы, 2009, № 7 – 8 (III өлеш); 2011, № 4 (I өлеш); 2012, № 1; 2013, № 4 (I өлеш); 2015, № 4, № 10 (I өлеш); 2016, № 5; Татарстан Республикасы законнар җыелмасы, 2016, № 25 (I өлеш); 2018, № 22 (I өлеш), № 29 (I өлеш); 2019, № 19 (I өлеш); 2020, № 94 (I өлеш); 2021, № 77 (I өлеш); 2022, № 34 (I өлеш), № 49 (I өлеш); 2023, № 35 (I өлеш), № 48 (I өлеш), № 73 (I өлеш); 2024, № 28 (I өлеш) түбәндәге үзгәрешләрне кертергә:
1) 11 статьяның 7 пунктында «Региональ әһәмияттәге автомобиль юлларында» сүзләреннән соң «, гомуми файдаланудагы җирле әһәмияттәге автомобиль юлларында» сүзләрен өстәргә;
2) 13 статьяның 5 пунктында «, гомуми файдаланудагы җирле әһәмияттәге автомобиль юлларында урнашкан парковкалардан (парковка урыннарыннан) түләүле нигездә файдалану» сүзләрен төшереп калдырырга. 

2 статья 
«Татарстан Республикасында юл хәрәкәтен оештыру өлкәсендә аерым мәсьәләләрне җайга салу турында» 2018 елның 20 декабрендәге 103-ТРЗ номерлы Татарстан Республикасы Законына (Татарстан Республикасы законнар җыелмасы, 2019, № 2 (I өлеш); 2020, № 51 (I өлеш); 2021, № 77 (I өлеш) түбәндәге үзгәрешләрне кертергә:
1) 4 статьяда:

а) 1 өлештә:

4 пунктны үз көчен югалткан дип танырга;
5 пунктта «Федераль законның 5 статьясындагы 1 өлешенең 14 пунктында каралган методик рекомендацияләр нигезендә» сүзләрен төшереп калдырырга;
6 пунктта «оештыру проектларын» сүзләреннән соң «, күрсәтелгән юл хәрәкәтен оештыру проектларына үзгәрешләрне» сүзләрен өстәргә;

7 пунктта «комплекслы схемалары» сүзләреннән соң «, расланган шундый юл хәрәкәтен оештыруның комплекслы схемаларына үзгәрешләр» сүзләрен өстәргә;
түбәндәге эчтәлекле 71 һәм 72 пунктлар өстәргә:
«71) Федераль законның 18 статьясындагы 93 өлеше нигезендә региональ, муниципальара, җирле әһәмияттәге автомобиль юллары өчен, хосусый автомобиль юллары өчен юл хәрәкәтен оештыру проектларын, күрсәтелгән юл хәрәкәтен оештыру проектларына үзгәрешләрне эшләү, Федераль законның 18 статьясындагы 8 өлешенең 2 пунктында, 9 өлешенең 2 һәм 3 пунктларында, 91 өлешенең 2 һәм 3 пунктларында күрсәтелгән органнар һәм оешмалар белән килештерү һәм раслау тәртибен билгеләү;
72) Федераль законның 17 статьясындагы 91 өлеше нигезендә юл хәрәкәтен оештыруның комплекслы схемаларын, расланган юл хәрәкәтен оештыруның комплекслы схемаларына үзгәрешләрне эшләү, Федераль законның 17 статьясындагы 9 өлешенең 1, 2 һәм 4 пунктларында күрсәтелгән органнар һәм оешмалар белән килештерү һәм раслау тәртибен билгеләү;»;
б) 2 өлештә:
1 һәм 2 пунктларны түбәндәге редакциядә бәян итәргә:
«1) региональ яисә муниципальара әһәмияттәге автомобиль юлларында юл хәрәкәтен оештыру, шул исәптән юл хәрәкәтен мониторинглау;
2) региональ яисә муниципальара әһәмияттәге автомобиль юлларында юл хәрәкәтен оештыруның техник чараларын урнаштыруны, алмаштыруны, сүтүне һәм карап тотуны тәэмин итү;»;
5 пунктта «оештыру проектларын» сүзләреннән соң «, күрсәтелгән юл хәрәкәтен оештыру проектларына үзгәрешләрне» сүзләрен өстәргә;

түбәндәге эчтәлекле 51 – 53 пунктлар өстәргә:
«51) җирле әһәмияттәге автомобиль юллары йә аларның өлешләре, муниципаль берәмлек  чикләрендә урнашкан башка автомобиль юллары йә аларның өлешләре региональ яисә муниципальара әһәмияттәге автомобиль юлларына кушылган очракта җирле әһәмияттәге автомобиль юллары йә аларның өлешләре, муниципаль берәмлек чикләрендә урнашкан башка автомобиль юллары йә аларның өлешләре өчен эшләнә торган юл хәрәкәтен оештыру проектларын, күрсәтелгән юл хәрәкәтен оештыру проектларына үзгәрешләрне килештерү;
52) хосусый автомобиль юллары йә аларның өлешләре региональ яисә муниципальара әһәмияттәге автомобиль юлларына кушылган яисә аларны кисеп үткән очракта хосусый автомобиль юллары йә аларның өлешләре өчен юл хәрәкәтен оештыру проектларын, күрсәтелгән юл хәрәкәтен оештыру проектларына үзгәрешләрне килештерү;
53) муниципаль район, шәһәр округы яисә шәһәр җирлеге йә аларның өлешләре өчен, шулай ук  уртак чикләре булган берничә муниципаль район, шәһәр округы яисә шәһәр җирлеге территорияләре өчен эшләнә торган юл хәрәкәтен оештыруның комплекслы схемаларын, расланган шундый юл хәрәкәтен оештыруның комплекслы схемаларына үзгәрешләрне килештерү;»;

2) 5 статьяның 1 өлешендә:

а) 1 – 3 пунктларны түбәндәге редакциядә бәян итәргә:
«1) җирле әһәмияттәге гомуми файдаланудагы автомобиль юлларында юл хәрәкәтен оештыру, шул исәптән юл хәрәкәтен мониторинглау;
2) региональ яисә муниципальара әһәмияттәге автомобиль юлларында урнашкан парковкалардан тыш, тиешенчә муниципаль районнар (авыл җирлекләре чикләрендә), шәһәр округлары һәм шәһәр җирлекләре территорияләрендә урнашкан гомуми файдаланудагы парковкалар реестрын алып бару;

3) җирле әһәмияттәге гомуми файдаланудагы автомобиль юлларында юл хәрәкәтен оештыруның техник чараларын урнаштыруны, алмаштыруны, сүтүне һәм карап тотуны тәэмин итү;»;
б) түбәндәге эчтәлекле 31 – 34 пунктлар өстәргә:

«31) муниципаль берәмлек өчен юл хәрәкәтен оештыруның комплекслы схемаларын, аларга үзгәрешләр кертүне эшләүне, шулай ук юл хәрәкәтен оештыруның комплекслы схемаларын һәм аларга кертелгән үзгәрешләрне раслауны тәэмин итү;
32) җирле әһәмияттәге автомобиль юллары йә аларның өлешләре өчен, муниципаль берәмлек  чикләрендә урнашкан башка автомобиль юллары йә аларның өлешләре өчен эшләнә торган юл хәрәкәтен оештыру проектлары, күрсәтелгән юл хәрәкәтен оештыру проектларына үзгәрешләр килештерелергә тиешле органнар һәм оешмалар исемлеген билгеләү;
33) Федераль законның 18 статьясындагы 9 өлеше нигезендә җирле әһәмияттәге автомобиль юллары йә аларның өлешләре өчен, муниципаль берәмлек  чикләрендә урнашкан башка автомобиль юллары йә аларның өлешләре өчен юл хәрәкәтен оештыру проектларын, күрсәтелгән юл хәрәкәтен оештыру проектларына үзгәрешләрне раслау;
34) хосусый автомобиль юллары йә аларның өлешләре җирле әһәмияттәге автомобиль юлларына кушылган яисә аларны кисеп үткән очракта хосусый автомобиль юллары йә аларның өлешләре өчен юл хәрәкәтен оештыру проектларын, күрсәтелгән юл хәрәкәтен оештыру проектларына үзгәрешләрне килештерү;»;
3) 6 статьяда:
а) 1 өлешкә түбәндәге эчтәлекле 9 пункт өстәргә:
«9) электромобильләрдән һәм гибрид автомобильләрдән файдалану өчен шартлар тудыру.»;
б) 4 өлештә «велосипедта йөрүчеләрнең хәрәкәтен тәэмин итү максатларында инфраструктураны үстерү» сүзләрен «велосипедта йөрүчеләрнең, электромобильләрнең һәм гибрид автомобильләрнең хәрәкәтен тәэмин итү максатларында инфраструктураны, шул исәптән мондый транспорт чаралары өчен заряд җыю инфраструктурасын үстерү» сүзләренә алмаштырырга.

3 статья
Әлеге Закон  2025 елның 1 мартыннан үз көченә керә.
Татарстан Республикасы 
              Рәисе                                                                                          Р.Н. Миңнеханов
